ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՇՎԵՔՆՆԻՉ ՊԱԼԱՏԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 


1.Ընթացիկ իրավիճակը և իրավական ակտի ընդունման անհրաժեշտությունը
Վարչական դատարանի 2020 թվականի հունիսի 23-ի № ՎԴ/6487/05/19 վարչական գործով վճռի համաձայն՝ պետք է Հաշվեքննիչ պալատից հօգուտ Արամ Մամիկոնյանի բռնագանձել Արամ Մամիկոնյանի միջին աշխատավարձի տասներկուապատիկի չափով հատուցում՝ որպես Արամ Մամիկոնյանին աշխատանքում չվերականգնելու դիմաց հատուցում: Նույն վճռով պետք է Հաշվեքննիչ պալատից հօգուտ Արամ Մամիկոնյանի բռնագանձել 4.0 հազ․դրամ՝ որպես հայցադիմումի համար վճարված պետական տուրքի փոխհատուցման գումար, ինչպես նաև հոգուտ Արամ Մամիկոնյանի իրավահաջորդ Սուսաննա Վաթինյանի՝ 150.0 հազ․դրամ՝ որպես դատական պաշտպանության իրավունքի արդյունավետ իրականացման համար անհրաժեշտ ծախսերի՝ ներկայացուցչին վճարված (վճարվելիք) գումարի հատուցում:
Վերաքննիչ վարչական դատարանը, 2023 թվականի հունվարի 18-ի որոշմամբ, վերաքննիչ բողոքը բավարարել է մասնակիորեն, Վարչական դատարանի 2020 թվականի հունիսի 23-ի № ՎԴ/6487/05/19 վարչական գործով վճիռը, Հաշվեքննիչ պալատից հոգուտ Արամ Մամիկոնյանի (իրավահաջորդ Սուսաննա Վաթինյան) բռնագանձման (հատուցման) ենթակա հարկադիր պարապուրդի ամբողջ ժամանակահատվածի վերջնաժամկետի, այն է՝ «մինչև դատարանի վճիռն օրինական ուժի մեջ մտնելը», մասով բեկանել է և այդ մասով փոփոխել հետևյալ կերպ՝ որպես Հաշվեքննիչ պալատից հոգուտ Արամ Մամիկոնյանի (իրավահաջորդ Սուսաննա Վաթինյան) բռնագանձման (հատուցման) ենթակա հարկադիր պարապուրդի ամբողջ ժամանակահատվածի վերջնաժամկետ սահմանել մինչև 2021 թվականի նոյեմբերի 6-ը:
Վարչական դատարանի վճռի հիման վրա տրված կատարողական թերթերի հիման վրա՝ Հարկադիր կատարումն ապահովող ծառայության Երևան քաղաքի Կենտրոն, Նորք-Մարաշ և Էրեբունի-Նուբարաշեն վարչական շրջանների բաժնում հարուցվել է երկու կատարողական վարույթ, որոնցով միաժամանակ որոշում է կայացվել բռնագանձման ենթակա գումարի չափով՝ Հաշվեքննիչ պալատի գույքի և դրամական միջոցների վրա արգելանք դնելու մասին: Կատարողական վարույթներով հաշվարկվել է նաև կատարողական ծախս՝ 9.5 հազ․դրամի չափով:
Աշխատանքային օրենսգրքի 195-րդ հոդվածի 2-րդ մասով սահմանված կարգով, Արամ Մամիկոնյանի միջին ամսական աշխատավարձի չափը որոշելու համար այդպիսի պահանջ առաջանալու ամիս համարվել է Արամ Մաիկոնյանի աշխատանքից ազատման ամիսը, ապա դրան նախորդող 12 ամիսների հաշվառմամբ՝ միջին ամսական աշխատավարձը կազմել  է 881,175.0 դրամ:
Այսպիսով, ընդհանուր առմամբ բռնագանձման ենթակա գումարը կազմում է 34,414.8 հազ․դրամ, որից՝
· 23,677.2 հազ․դրամը՝ ազատման օրվանից՝ 12.08.2019թ-ից մինչև 06.11.2021թ. ընկած 26.87 ամիսների համար հարկադիր պարապուրդի հատուցում,
· 10,574.1 հազ․դրամը՝ միջին աշխատավարձի տասներկուապատիկի չափով՝ որպես Արամ Մամիկոնյանին աշխատանքում չվերականգնելու դիմաց հատուցում,
· 150.0 հազ․դրամը՝ որպես դատական պաշտպանության իրավունքի արդյունավետ իրականացման համար անհրաժեշտ ծախսերի՝ ներկայացուցչին վճարված (վճարվելիք) գումարի հատուցում,
· 4.0 հազ․դրամը՝ որպես հայցադիմումի համար վճարված պետական տուրքի փոխհատուցում,
· 9.5 հազ․դրամը՝ որպես կատարողական ծախս:

2.	Առաջարկվող կարգավորման բնույթը
Նախագծով առաջարկվում է Վարչական դատարանի 2020 թվականի հունիսի
23-ի № ՎԴ/6487/05/19 վարչական գործով վճռի հիման վրա տրված կատարողական թերթով նախատեսված Հաշվեքննիչ պալատից բռնագանձման ենթակա գումարի վճարման պարտավորությունը կատարելու նպատակով ՀՀ 2023 թվականի պետական բյուջեով նախատեսված ՀՀ կառավարության պահուստային ֆոնդի հաշվին  Հաշվեքննիչ պալատի կողմից իրականացվող «1161. Հանրային ֆինանսների և սեփականության ոլորտում հաշվեքննություն» ծրագրի «11001. Հաշվեքննիչ պալատի գործունեություն և հաշվեքննության իրականացման ծառայություններ» միջոցառման գծով նախատեսված ծախսերն ավելացնել 34,414.8 հազ.դրամով, այդ թվում՝ բյուջետային ծախսերի տնտեսագիտական դասակարգման «Աշխատողների աշխատավարձեր և հավելավճարներ» հոդվածով՝ 34,251.3 հազ.դրամ և «Պարտադիր վճարներ» հոդվածով՝ 163.5 հազ.դրամ։

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հաշվեքննիչ պալատի կողմից։

4. Ակնկալվող արդյունք
Կապահովվի դատական ակտի պահանջների կատարումը:

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունումը չի հանգեցնի 2023 թվականի պետական բյուջեի եկամուտների և ծախսերի ավելացման կամ նվազեցման:
		
6.	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
[bookmark: _GoBack]Ներկայացված նախագիծը Կառավարության 2021-2026թթ. ծրագրի, ոլորտային և այլ ռազմավարությունների հետ ուղղակի առնչություն չունի։



